
A.L.152 tal-2018

ATT DWAR L-IPPJANAR TAL-IŻVILUPP
(KAP. 552)

Ordni tal-2018 li jemenda l-Ordni dwar
in-Notifikazzjoni dwar Żvilupp

BIS-SAĦĦA tas-setgħat mogħtija bl-artikolu 55 tal-Att dwar l-
Ippjanar tal-Iżvilupp, il-Kunsill Eżekuttiv, bl-approvazzjoni tas-
Segretarju Parlamentari għall-Ippjanar u s-Suq tal-Proprjetà, għamel
dan l-ordni li ġej:-

Titolu. 

L.S. 552.08.

1. It-titolu ta’ dan l-ordni hu l-Ordni tal-2018 li jemenda l-Ordni
dwar in-Notifikazzjoni dwar Żvilupp u dan l-ordni għandu jinqara u
jinftiehem ħaġa waħda mal-Ordni dwar in-Notifikazzjoni dwar
Żvilupp, hawn iżjed ’il quddiem imsejjaħ "l-ordni prinċipali".

Tifsiriet.2. F’dan l-ordni, kemm-il darba r-rabta tal-kliem ma teħtieġx
xort’oħra, il-kliem u l-espressjonijiet imfissra fl-ordni prinċipali
għandu jkollhom l-istess tifsira mogħtija lilhom fl-ordni prinċipali.

Jemenda l-
Iskeda I tal-
ordni prinċipali.

3. (1) Minnufih wara l-Klassi 21 tal-Iskeda I tal-ordni
prinċipali, għandha tiżdied il-Klassi ġdida li ġejja:

"Klassi 22 Żvilupp Eżistenti Relatat mal-Kultura u mat-
Tradizzjonijiet Maltin

(i) Kmamar tan-nar eżistenti, inkluż l-operat tagħhom,
sakemm il-kmamar tan-nar, inkluża l-impronta tal-istrutturi
mibnija tagħhom u l-operat tagħhom, ikunu ilhom jeżistu mis-
sena 1994 jew qabel, u l-istess kmamar tan-nar, inkluża l-
impronta tal-istrutturi mibnija tagħhom u l-operat tagħhom,
kienu għadhom jeżistu fl-2016, kif jidher mir-ritratti mill-ajru
relattivi tal-Awtorità u mal-preżentazzjoni tal-prova tal-użu
attwali tas-sit bħala kamra tan-nar fis-snin imsemmija qabel.

(ii) L-iżvilupp taħt il-paragrafu (i) għandu jitqies bħala
żvilupp permess:

Iżda d-dispożizzjonijiet tal-artikolu 3(5) tal-ordni
prinċipali ma għandhomx japplikaw għal din il-Klassi:

Iżda wkoll id-dispożizzjonijiet tar-Regolamenti
Sanitarji, id-dispożizzjonijiet rilevanti tal-Policy dwar il-
Kontroll tad-Disinn ta’ Żvilupp, Gwida u Standard, ir-Rural

Policy and Design Guidance u l-pjanijiet u l-politiki l-oħrajn
kollha rilevanti approvati taħt l-Att, l-eċċezzjonijiet, il-
kundizzjonijiet, ir-restrizzjonijiet, ir-regoli, il-limitazzjonijiet u
l-esklużjonijiet attwalment fis-seħħ, ma għandhomx japplikaw
għal din il-klassi.".

